
REPUBLIKA E SHQIPËRISË

KOMISIONI QENDROR I ZGJEDHJEVE

V E N D I M

PËR CAKTIMIN E VENDIT TË NUMËRIMIT TË VOTAVE TË ZAZ-së Nr. 59, QARKU TIRANË, PËR ZGJEDHJET PËR ORGANET E QEVERISJES 
VENDORE TË DATËS 8 MAJ 2011 
Komisioni Qendror i Zgjedhjeve, në mbledhjen e datës 15.04.2011, me pjesëmarrjen e: 

shqyrtoi çështjen me:
OBJEKT:
Caktimin e Vendit të Numërimit të Votave të ZAZ-së   Nr. 59, Qarku Tiranë, për zgjedhjet për Organet e Qeverisjes Vendore të datës 8 maj 2011.
BAZA LIGJORE: 
Neni 21, pika 1, neni 93 dhe 94, pika 1 të ligjit Nr. 10019, datë 29.12.2008 “Kodi Zgjedhor i Republikës së Shqipërisë”.

Komisioni Qendror i Zgjedhjeve, pasi shqyrtoi dokumentacionin e paraqitur si dhe dëgjoi diskutimet e përfaqësuesve të partive politike; 
V Ë R E N

Prefekti i Nenprefekturës Kavajë, me shkresën nr. 148, datë 31.03.2011, i është drejtuar Komisionit Qendror të Zgjedhjeve, duke i vënë në dispozicion ambientet për Vendet e Numërimit të Votave për KZAZ-të Nr. 59 dhe Nr. 60, Qarku Tiranë. Ambienti i vënë në dispozicion për ZAZ-në Nr. 59, Bashkia Kavajë, Qarku Tiranë, është palestra e shkollës “3 Dëshmorët”, Bashkia Kavajë. Ky ambient ndodhet brenda Zonës Zgjedhore dhe plotëson kriteret e parashikuara në nenin 93 dhe 94 të Kodit Zgjedhor si dhe të Udhëzimit nr. 12, të Komisionit Qendror të Zgjedhjeve “Për caktimin dhe përgatitjen e vendit të numërimit të votave, mënyrën e ngritjes së grupeve të numërimit dhe caktimin e tavolinave të numërimit të votave”
PËR KËTO ARSYE
Bazuar në nenin 21, pika 1, nenin 93 dhe 94, pika 1 të ligjit Nr. 10019, datë 29.12.2008 “Kodi Zgjedhor i Republikës së Shqipërisë”
V E N D O S I

1. Të caktojë Vendin e Numërimit të Votave të ZAZ-së nr. 59, Qarku Tiranë, në palestrën e shkollës “3 Dëshmorët”, Bashkia Kavajë.
2. Ky vendim hyn në fuqi menjëherë.

Për caktimin e Vendit të Numërimit të Votave të ZAZ-së Nr. 59, Qarku Tiranë, 

